
navavarNamAlA

నవవర్ణమాలా

నవవర్ణరత్నమాలా
॥శ్రీః ॥

॥ శ్రీ సదాశివబ్రహ్మేన్ద్రవిరచితా   ॥
ఓంకారైకనిరూప్యం  పఙ్కజభవనాదిభావితపదాబ్జమ్  ।
కింకరకైరవశశినం  శంకరమేకం కలయే॥ ౧॥
ఐన్ద్రం  పదమపి మనుతే నైవ  వరం యస్య పదరజఃస్పర్శాత్ ।
సాన్ద్రసుఖోదధిమేకం  చన్ద్రకలోత్తంసమీశమాసేవే ॥౨॥
నాగేశకృత్తివసనం వాగీశాద్యైకవన్దితాఙ్ఘ్రియుగమ్    ।
భోగీశభూషితాఙ్గం  భాగీకృతసర్వమఙ్గలం  నౌమి॥ ౩॥
నగరాజశిఖరవాసినం అగజాముఖకుముదకౌముదీనికరమ్ ।
గగనశిరోరుహమేకం నిగమశిరస్తన్త్రవిదితమవలంబే ॥ ౪॥
మన్దస్మితలసదాననం  ఇన్దుకలోత్తంసమమ్బికాసచివమ్  ।
కందర్పకోటిశతగుణ-సున్దరదివ్యాకృతిం  శివం వన్దే ॥ ౫॥
మస్తక నమ కమలాంఘ్రిం  సంస్తుహి భో వాణి వరగుణోదారమ్ ।
హస్తయుగార్చయ శర్వం స్వస్థో నివసామి నిజమహిమ్న్యమునా॥౬॥
క్లిన్నేక్షణమతికృపయా  సంనుతమహిమానమాగమశిరోభిః ।
తం నౌమి పార్వతీశం పన్నగవరభూషణోజ్జ్వలకరాబ్జమ్  ॥ ౭॥
వటవిటపినికటనిలయం కుటిలజటాఘటితహిమకరోదారమ్ ।
కటిలసితకరటికృత్తిం నిటిలామ్బకమేకమాలంబే॥౯॥
వామాఙ్కకలితకాన్తం కామాన్తకమాదిదైవతం  దాన్తమ్ ।
భూమానన్దఘనం  తద్ధామ  కిమప్యన్తరాన్తరం భాతి॥ ౧౦॥
యదపాఙ్గితాత్ప్రబోధాత్పదమలభేఽఖణ్డితాత్మమాత్రమహమ్    ।
సదయం సాంబశివం తం మదనాన్తకమాదిదైవతం  నౌమి॥ ౧౧॥

నవవర్ణమాలా

సౌస్నాతికమమృతజలైః  సుస్మితవదనేన్దుసముదితదిగన్తమ్  ।
సంస్తుతమమరగణైస్తం   నిస్తులమహిమానమానతోఽస్మి శివమ్॥ ౧౨॥
నవవర్ణమాలాస్తుతిమేతామాదిదేశికేన్ద్రస్య   ।
ధారయతః స్యాద్భుక్తిః సకలకలావాప్తిరథ పరా ముక్తిః॥ ౧౩॥
॥ ఇతి శ్రీ సదాశివబ్రహ్మేన్ద్రవిరచితా   నవవర్ణమాలా  సంపూర్ణా ॥
Endoded by N. Balasubramanian

navavarNamAlA

pdf was typeset on January 12, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

